ការសំភាសន៏របស់ លោកយាយ ឃឹម សយ
ក៖ អ្នកធ្វើការសំភាសន៏ដោយរូបខ្ញុំបាទ គីម ម៉េង ខ៖ អ្នកដែលត្រូវបានគេសំភាសន៏ឈ្មោះលោកយាយ ឃឹម សយ៕
[bookmark: _GoBack]ការសង្ខេបប្រវត្តិរបស់លោកយាយ ឃឹម សយ
អ្នកមីង ឃឹម សយ គាត់មានអាយុ ៦៥ឆ្នាំ ក្នុងឆ្នាំ​ ២០១៨​
អ្នកមីង ឃឹម សយ មានភេទ ស្រី
អ្នកមីង ឃឹម សយ មានទីលំនៅនាពេលបច្ចុប្បន្ន នៅភូមិស្ទឹងជ្រៅ ខេត្តកណ្ដាល
៖ ចឹងជាដំបូងជំរាសួរលោកយាយខ្ញុំបាទមកពីរខាងសាកលវិទ្យាល័យបីបាយយូនៃសហរដ្ធអាមេរិចហើយមានការអញ្ជើញដើម្បីមានការសំភាសន៏លោកយាយអំពីពង្សប្រវត្តិតតើលោកយាយអាយអនុញ្ញាត្តិអោយខ្ញុំបាទសំភាសន៏លោកយាយពង្សប្រវត្តិលោកយាយបានដែលរឺទេ​???
ខ៖ ចាសបាន ៕
ក៖ ចឹងថ្ងៃនេះគឺជាថ្ងៃដែលខ្ញុំបានសំភាសន៏លោកយាយគឺជាថ្ងៃទី០៧ខែ០៤(មេសា)ឆ្នាំ២០១៨ហើយធ្វើការសំភាសន៏ដោយរូបខ្ញុំបាទឈ្មោះគីមម៉េងហើយនាក់សំភាសន៏ឈ្មោះលោកយាយ ឃឹម សយ​ ចឺងផ្ដើមឈ្មោះដំបូងខ្ញុំអាចស្គាល់ឈ្មោះរបស់លោកយាយបានដែលរឺទេលោកយាយ???
ខ៖ ចាសឈ្មោះពេញរបស់ខ្ញុំនឹងមានឈ្មោះ ឃឹម សយ ៕
ក៖ បាទហើយសំរាប់លោកយាយមានឈ្មោះហៅក្រៅដែលរឺទេលោកយាយ?
ខ៖ ចាសនៅពេលដែលគេហៅក្រៅខ្ញុំនឹងមានឈ្មោះ ឃឹម សយ នៅក្នុងបញ្ជីជាតិនឹងគេហៅថា ឃឹម វណ្ណី ចាសហើយនៅពេលដែលគេហៅក្រៅគឺគេហៅលោកយាយ សយ ៕
ក៖ បាទលោកយាយចឹងថាតើលោកយាយមានអាយុប៉ុន្មានឆ្នាំហើយនៅពេលឆ្នាំនឹងដែលលោកយាយ???
ខ៖ ចាសសំរាប់ខ្ញុំនឹងឆ្នាំនឹងខ្ញុំមានអាយុ ៦៥ ឆ្នាំហើយចាស៕
ក៖ បាទចឹងឆ្នាំនឹងលោកយាយ មានអាយុ ៦៥ ឆ្នាំហើយហើយសំរាប់លោកយាយមានទីកន្លែងកំណើតនៅទីណាដែទៅលោកយាយ???
ខ៖ ចាសសំរាប់ស្រុកទីកន្លែងកំណើតរបស់ខ្ញុំនឹងមាននៅភូមិប្រសាទឃុំអំពៅព្រៃស្រុកកណ្ដាលស្ទឹងហើយឹងខេត្តកណ្ដាល៕
ក៖ បាទហើយនឹងចឹអរគុណច្រើនលោកយាយហើយចឹងឪពុករបស់លោកយាយមានឈ្មោះអ្វីដែលទៅលោកយាយ???
ខ៖ ចាសសំរាប់ឪពុករបស់ខ្ញុំនឹងគាត់មានឈ្មោះ ប្រុក ជួង ហើយសំរាប់ម្ដាយរបស់ខ្ញុំនឹងគាត់មានឈ្មោះ ឃឹម រឹម ៕
ក៖ បាទហើយសំរាប់លោកទាំង២គាត់មានអាយុប៉ុន្មានឆ្នាំហើយលោកយាយ???
ខ៖​ ចាសគាត់ទាំង២គាត់បានស្លាប់តាំងពីជំនាន់ពោលពតមកម្លេះចាសគឺពួកពោលពតនឹងបានយកគាត់យកទៅវៃចោលហើយសំរាប់ម្ដាយរបស់ខ្ញុំនឹងគាត់ទើបតែស្លាប់ជាង១០ឆ្នាំនឹងនោះទេចាស៕
ក៖ បាទហើយចឹងលោកយាយមានបានចាំថាគាត់ទាំង២បានកើតនៅឆ្នាំណាដែលរឺទេលោកយាយ???
ខ៖ ចាសឪពុករបស់ខ្ញុំនឹងគាត់បានកើតយូរដែលហើយហាសចាសហើយសំរាប់គាត់កើតមុនអីសារះទៀតនោះនិយាយយូហើយចាសនិយាយទៅមុខពោលពតទៀតគឺឪពុករបស់ខ្ញុំគាត់៨០ឆ្នាំជាហើយចាសហើយប្រសិនជាគាត់មានជិវិតរស់នៅចឹងហាសគឺគាត់មានអាយុ៨០ឆ្នាំជាងហើយចាសហើយសំរាប់ម្ដាយរបស់ខ្ញុំនឹងគាត់៨០ឆ្នាំជាងហើយចាសនិយាយឪពុករបស់ខ្ញុំនឹងគាត់មានអាយុ ៨៥ឆ្នាំ រឺក៏៨៦ឆ្នាំហើយចាស៕
ក៖ បាទហើយចឹងលោកយាយមានបានដឹងថាគាត់ទាំង២មានទីកន្លែងកំណើតនៅទីកន្លែងណាដែលរឺទែលោកយាយ???
ខ៖ ចាសលោកទាំង២មានទីកន្លែងកំណើតនៅភូមិប្រសាទនឹងតែម្ដងអំពៅព្រៃស្រុកកណ្ដាលស្ទឹងហើយឹងខេត្តកណ្ដាលហើយសំរាប់ម្ដាយរបស់ខ្ញុំនឹងក៏គាត់មានទីកន្លែងកំណើតអំពៅព្រៃស្រុកកណ្ដាលស្ទឹងហើយឹងខេត្តកណ្ដាលដែលតែម្ដង៕
ក៖ បាទចឹងបានន័យថាលោកទាំង២មានទីកន្លែងកំណើតនឹងនៅស្រុកជាមួយនឹងគ្នាមែនដែលទេលោកយាយ???
ខ៖ ចាសលោកទាំង២មានទីកន្លែងកំណើតនឹងនៅស្រុកជាមួយនឹងគ្នា៕
ក៖​ បាទហើយចឹងអរគុណច្រើនលោកយាយហើយចឹងលោកយាយមានបងប្អូនចំនួនប៉ុន្មាននាក់ដែលទៅលោកយាយ???
ខ៖ ចាសសព្វថ្ងៃនឹងខ្ញុំនឹងមានបងប្អូនចំនួន ៨នាក់ ចាស៕
ក៖ បាទហើយចឹងលោកយាយចាំឈ្មោះរបស់គាត់ទាំងអស់ដែលរឺទេ???
ខ៖ ចាសចាំ៕
ក៖ បាទចឹងលោកយាយអាចរាប់ឈ្មោះគាត់ទាំង៨នាក់នឹងម្នាក់ម្ដងម្នាក់ម្ដងបានដែលរឺទេលោកយាយ???
ខ៖ ចាសបាន ទី១ នឹងគឺខ្ញុំនឹងតែម្ដងគឺខ្ញុំនឹងមានឈ្មោះថា ឃឹម សយ ហើយទី២ ឃឹម ផល្លី ហើយទី៣ ឃឹម សុខរ៉ាត់ ទី៤ ឃឹម សុភាព ទី៥ ឃឹម សុភា ទី៦ ឃឹម សុធី ទី៧ ឃឹម សំម្សស់ ហើយនឹងទី៨ ឃឹម សុផាន់ ចាសហើយសំរាប់បងប្អូនរបស់ខ្ញុំនឹងគាត់មានជីវិតរស់នៅទាំងអស់ចាស៕
ក៖ បាទហើយចឹងពួកគាត់បានរស់នៅភូមិជាមួយនឹងលោកយាយដែលរឺក៏រស់នៅឆ្ងាយពីលោកយាយ???
ខ៖ ចាសនិយាយទៅមានអ្នកខ្លះគាត់បានរស់នៅភូមិនឹងដែលហើយក៏មានអ្នកខ្លះនឹងគាត់បានទៅរស់នៅស្រុកស្រែកចឹងទៅចាសនិយាយទៅគឺរស់នៅទាំងអស់គ្នា៕
ក៖ បាទពួកគាត់ទាំងអស់នឹងមានអាយុប៉ុន្មានឆ្នាំហើយទៅលោកយាយ???
ខ៖ ចាសមានអ្នកខ្លះនឹងមានអាយុ ៥០ឆ្នាំជាងហើយក៏មានអ្នកខ្លះនឹងមានអាយុ៦០ឆ្នាំជាងចឹងទៅចាសតរតរគ្នាហើយមានអ្នកខ្លះនឹងមានអាយុ៤០ឆ្នាំជាចឹងទៅចាសហើយសំរាប់ខ្ញុំនឹងគឺជាបងគេទាំងអស់នឹងចាស៕
ក៖ បាទចឹងអរគុណច្រើនលោកយាយហើយចឹងខ្ញុំនឹងចង់សួរលោកយាយទៀតថាតើលោកយាយសា្វមីដែលរឺទេលោកយាយ???
ខ៖ ចាសនិយាយទៅគឺខ្ញុំនឹងអត់មានប្ដីនោះទេ៕
ក៖ បាទចឹងលោកយាយអត់មានប្ដីតាំងពីជំនាន់ពោលពតមក???
ខ៖ ចាសនិយាយទៅគឺអត់មាន៕
ក៖ ចឹងលោកយាយនៅក្រមុំចាស់មែនដែលទេលោកយាយ???
ខ៖ ចាសគឺខ្ញុំនឹងនៅក្រមុំចាស់បាទចឹងលោកយាយរាល់ថ្ងៃនឹងថាតៀលោកយាយរស់ជាមួយអ្នកគេដែលទៅលោកយាយ???
ខ៖ ចសាសំរាប់ខ្ញុំនឹងបានសុំកូនគេមួយហើយគេនៅចំការហាសហើយនៅពេលនឹងទៅក៏ខ្ញុំនឹងខំចិញ្ចឹមគេទៅហើយនៅពេលដែលខ្ញុំនឹងបានចិញ្ចឹមនឹងគឺខ្ញុំនឹងបានចៅចំនួន ៣នាក់ ហើយនៅពេលដែលគេបានរៀបការអស់ចឹងទៅហើយក៏មានអ្នកខ្លះនឹងបានលេងលះគ្នាទៅហើយនៅពេលដែលគេបានលេងលះគ្នាចឹងខាងប្រុសនឹងក៏គេបានាទៅយកប្រពន្ធមួយទៀតចឹងទៅហើយគេក៏បានទុក្ខចៅចំនួន ៣នាក់អោយខ្ញុំនឹងចិញ្ចឹមគេចឹងទៅចាស៕
ក៖ បាទហើយចឹងចៅរបស់លោកយាយទាំង ៣នាក់នឹងពួកគាត់មានឈ្មោះអ្វីដែលទៅលោកយាយ???
ខ៖ ចាសចៅទាំង៣នាក់របស់ខ្ញុំនឹងគេមានឈ្មោះ ឃឹម ថារជនា ឃឹម រាចិត្រា ហើយនឹង ឃឹម រាសិលា ចាស ៕
ក៖ បាទហើយចឹងអរគុណច្រើនលោកយាយហើយចឹងថាតើលោកយាយនៅពីក្មេងនឹងថាតើលោកយាយមានសិក្សាដែលរឺទេលោកយាយ???
ខ៖ ចាសសំរាប់ខ្ញុំនឹងគឺខ្ញុំនឹងបានរៀនសូត្របានថ្នាក់ទី៣ ចាសយើងពីក្មេងអីនឹងគឺយើងនឹងមិនជាសូវបានរៀនសូត្រអីនោះទេចាសទើបតែបានមករៀនលូវនឹងដែលបានបែកនឹងគ្រាន់តែបានតិចនឹងចាសហើយខ្ញុំនឹងបានរៀនបានទ្រឹមថ្នាក់ទី ៧ ចា៕
ក៖ បាទហើយលោកយាយបានរៀនបានថ្នាក់ទីនឹងថាតើលោកយាយបានរៀននៅសាលាណាវិញដែលទៅលោកយាយ???
ខ៖ ចាសកាល់នឹងនៅពេលដែលយើងនឹងបានបែកមកសំម្ដេចគាត់អោយអ្នកដែលរៀនមិនចេះអក្សរនឹងបានឡើងវិញចឹងហាសពីព្រោះអីនឹងនៅពេលដែលយើងបានទៅរៀននៅសាលាករុកសលនឹងចាសដែលសាលានឹងគឺគេបានហៅថាដូចជាសាលារៀនសម្ដេចហ៊ុនសែនចាសដែលទើបតែបង្ដើតថ្មីនឹងចាសលូវនឹងគឺគេឈប់ហើយគឺគេបានអោយឈប់អោយយើងបានរៀនចឹងទៅចាសហើយចាប់ពីនឹងទៅគឺគេបានបង្តើតសិស្សថ្មីថ្មីចឹងទៅហើយនៅពេលដែលយើងឃើញចាស់ចឹងទៅគេក៏បានអោយយើងនឹងបានឈប់រៀនចឹងទៅហាសចាសហើយសំរាប់ខ្ញុំនឹងគឺខ្ញុំនឹងធ្វើការងារបណ្ដើលហើយយើងនឹងរៀនបណ្ដើលចឹងទៅហាសកាល់នឹងវាពិបាក់ដែលចឹងហាស៕
ក៖ បាទហើយចឹងលោកយាយបានរៀនសូត្របានត្រឹមថ្នាក់ទី៧នឹងគឺនៅសាលាតាខ្មៅនឹងតែម្ដងមែនដែលទេលោកយាយ???
ខ៖ ចាសកាល់នឹងគឺខ្ញុំនឹងបានរៀនសូត្របានត្រឹមថ្នាក់ទី៧នឹងគឺនៅសាលាតាខ្មៅនឹងតែម្ដងហើយដែលនៅជំនាន់នោះទេគេបានបើកថ្មីចឹងហាសមិនដូចលូវនឹងទេហាសចាសសាលារៀនគេបានចាប់បើកបង្រៀនក្មេងក្មេងត្រឹមជាង២០ហើយពេលនឹងគេអោយទៅធ្វើការងារហើយនឹងបានរៀនសូត្រចឹងទៅហាសចាសដើម្បីអោយគេនឹងបានចេះឡើងវិញហើយអ្នកណាដែលគេមិនបានចេះចឹងគឺគេក៏បានអោយរៀនសូត្រឡើងវិញចឹងហាសនិយាយគឺអោយរៀនបំពេញវីជ្ជាដែលគេហៅថាសាលាបំពេញវិជ្ជាយើងនឹងចាសកាល់នឹងគឺគេបានបង្តើតសាលាបំពេញវិជ្ជាចាសហើយសំរាប់យើងនឹងក៏បានទៅបំពេញនឹងគេចឹងទៅហាសហេហេហេហេ៕
ក៖ បាទអត់អីទេលោកយាយហើយចឹងសំណួរដែលខ្ញុំនឹងចង់លោកយាយបន្ថែមទៀតថាតើរាល់ថ្ងៃនឹងលោកយាយប្របកមុខរបបអ្វីដែលទៅលោកយាយ???
ខ៖ ចាសសំរាប់ខ្ញុំនឹងរាល់ថ្ងៃនឹងគឺខ្ញុំនឹងប្រកបមុខរបបលក់នុំចាសគឺខ្ញុំនឹងលក់តែនុំនោះទេចាស៕
ក៖ បាទសំរាប់លោកយាយលក់នុំអ្វីខ្លះដែលទៅលោកយាយ???
ខ៖ ចាសសំរាប់ខ្ញុំនឹងមានលក់នុំដូចជា នុំកង នុំអន្សោម នុំក្រូច នុំជាច្រើនទៀតចឹងទៅហាសពីព្រោះយើងចេះតែផ្លាស់ប្ដូររាល់ថ្ងៃចឹងទៅហាសហេហេហេចាសហើយសំរាប់ថ្ងៃនឹងគឺខ្ញុំនឹងមានលក់នុំកងហើយនឹងនុំក្រូចចឹងទៅហើយនៅពេលដែលថ្ងៃស្អែកទៅយើងនឹងលក់នុំអន្សោមអីចឹងទៅចាសហេហេហេ៕
ក៖ បាទហើយសំរាប់លោកយាយប្រកបមុខរបបនឹងហើយនឹងលក់វារាល់ថ្ងៃរឺក៏យ៉ាងមិចដែលទៅលោកយាយ???
ខ៖ ចាសសំរាប់ខ្ញុំនឹងគឺខ្ញុំនឹងលក់នុំនឹងគឺរាល់ថ្ងៃចឹងទៅហើយពេលណាដែលខ្ញុំនឹងឈឺចឹងទៅគឺខ្ញុំនឹងសំរាក់ចឹងទៅហេហេហេហើយសំរាប់ថ្ងៃណាដែលយើងនឹងមិនឈឺចឹងទៅយើងនឹងក៏បានទៅលក់ទៀតចឹងទៅហាសចាសនឹងខ្ញុំនឹងឈប់២ថ្ងៃហើយហើយខ្ញុំទើបតែថ្ងៃនឹងទេហើយអត់ចឹងនិយាយគឺខ្ញុំនឹងឈឺហើយវាវល់អត់ស្រួលហាសចាសហើយដល់ពេលនឹងទៅខ្ញុំនឹងឈប់សំរាក់ហើយខ្ញុំនឹងក៏បានប្រាប់ចៅអីចឹងទៅចាសហើយដល់ពេលដែលខ្ញុំនឹងបានជាហើយចឹងទៅក៏ខ្ញុំនឹងបានទៅទៀតចឹងទៅហេហេហេ៕
ក៖ បាទអរគុណច្រើនលោកយាយហើយចឹងថាតើនៅពេលដែលលោកយាយឈឺចឹងថាតើមានអ្នកណាដែលបានកូសខ្យលអោយលោកយាយទៅ???
ខ៖ ចាសនៅពេលដែលខ្ញុំនឹងឈឹគឺមានតែចៅរបស់ខ្ញុំនោះទេដែលតែតែងកូសខ្យលអោយខ្ញុំចឹងហាសចាសនិយាយទៅបានតែចៅនឹងទេដែលបានកូសខ្យលអោយខ្ញុំនឹងហាសចាស៕
ក៖ បាទហើយចឹងក្រៅពីជំនាន់ដែលលោកយាយនៅពីក្មេងលោកយាយបានរៀនសូត្រត្រឹមថ្នាក់ទី៣ហើយនៅពេលដែលនៅក្នុងជំនាន់សម្ដេចមកលោកយាយបានរៀនសូត្រត្រឹមថ្នាក់ទី៧បាទហើយសំរាប់លោកយាយមានចេះអ្វីក្រៅពីភាសាខ្មែរដែលរឺទេលោកយាយ???
ខ៖ ចាសំរាប់ខ្ញុំនឹងអត់ចេះភាសាណាទេក្រៅពីភាសាខ្មែរតែមួយមុខទេនិយាយទៅគឺចេះតែខ្មែរនឹងតែម្ដងចាសហេហេ៕
ក៖ បាទចឹងអត់អីទេលោកយាយហើយចឹងលោកយាយមានអ្វីដែលលោកយាយចូលចិត្តដែលរឺទេនៅពេលដែលោកយាយនៅសិក្សាណាលោកយាយមានដូចជាការច្រៀនលេងជាមួយនឹងមិត្តភកិ្តរឺក៏មានមិត្តភកិ្តណាដែលសិទ្ធស្នាលជាមួយនឹងលោកយាយដែលរឺទេលោកយាយ???
ខ៖ ចាសកាល់នឹងនៅពេលដែលខ្ញុំនឹងមានការងារធ្វើចឹងទៅចេះតែមានការលេងសើចអីចឹងទៅហាសដល់តែពេលដែលយើងនឹងបានបែកគ្នាអស់ចឹងទៅមានក៏មានអ្នកខ្លះនឹងក៏គេបានាស្លាប់អស់ចឹងទៅហើយនៅមានស្រករស្រករនឹងខ្ញុំនឹងហាសចាសចុះនៅពេលដែលគេបានរំសាយការងារកន្លែងគេនឹងហើយគេអស់មានការងារអស់ចឹងទៅហើយយើងនឹងក៏បានបែកគ្នាចឹងទៅហើយនៅពេលដែលយើងនឹងនៅពីក្មេងនឹងយើយងចេះតែបានលេងជាមួយនឹងគ្នាចឹងដែលហេហេហេហេហេនិយាយទៅគឺសប្បាយដែលតាសចាស៕
ក៖ បាទសំរាប់កាល់ដែលលោកយាយនៅពីក្មេងនឹងថាតើបទអ្វីដែលដែលោកយាយចូលចិត្តច្រៀងលេងហាសលោកយាយ???
ខ៖ ចាសនិយាយទៅគឺខ្ញុំនឹងចូលចិត្តបទតែពីដើមចឹងហាសចាសហើយលូវនឹងដូចជាចង់ភ្លេចហើយចឹងហាសបទដូចជាភ្លេចអស់ហើយលូវនឹងចាសដូចជាបទសង់ទីម៉ងហេហេហេភ្លេចអស់ហើយចាស៕
ក៖ បាទចឹងើលោកយាយបានភ្លេចហើយបាទអត់អីទេលោកយាយហើយចឹងនៅពេលដែលលោកយាយបានទៅរៀននឹងថាតើមានអ្វីនឹងធ្វើដំណើលទៅសាលារៀនដែលរឺលោកយាយ???
ខ៖ ចាសសំរាប់ខ្ញុំនឹងគឺគ្មាននោះទេនិយាយគឺខ្ញុំនឹងមានតែកង់ហើយខ្ញុំនឹងចេះកង់ចាសនិយាយទៅខ្ញុំនឹងមានកង់ហាសចាសកាល់នឹងដូចជាឆ្នាំ ១៩៨៦ ចាសហើយពេលនឹងយើងបានរៀបបំពេញវិជ្ជាហើយពេលនឹងយើងចេះកង់ហើយមិត្តភក្ដិរបស់យើងនឹងមានកង់ដែលចាស់ចាស់ចឹងទៅយើងចេះតែជិះចឹងទៅហេហេហេ៕

ក៖ បាទចឹងអរគុណច្រើនលោកយាយហើយចឹងកាល់លោកយាយនៅជំនាន់ពោលពតថាតើគេអោយលោកយាយរស់នៅខេត្តណាដែលវិញទៅលោកយាយ???
ខ៖ ចាសនៅក្នុងជំនាន់ពោលពតនឹងគឺខ្ញុំនឹងបានរស់នៅខេត្តកណ្ដាលស្ទឹងចាសគឺនៅប្រដោលហើយនៅពេលដែលកងនារីគឺគេបានអោយដើលចល័តហើយអោយយើងនឹងបានមកនៅទឹកថ្លានេះនៅទឹកថ្លានារីនារីគេក៏បានប្រមូលដាក់តាមភារះដូចជាកងទ័ពចឹងហាសចាសដាក់តាមភារះដាក់តាមភារះអីចឹងទៅដាក់តាមភារះ១ដាក់តាមភារះ២ដាក់តាមភារះ៣អីចឹងទៅហាសតាមភូមិនារីចឹងទៅហាសចាសនារីដាក់តាមមួយភារះផ្សេងចឹងទៅហើយសំរាប់ដូចយុវជនហើយដូចថាគេដាក់តាមភារះ ១​ ដាក់តាមភារះ ២ ដាក់តាមភារះ ៣ ដាក់តាមភារះ ៤ ដាក់តាមភារះ៥ចឹងទៅហាសហើយសំរាប់យុវជនហើយនឹងនារីចឹងទៅហាសអូនហាសចាសគឺគេមិនបានអោយរស់នៅជាមួយនឹងគ្នានោះទេគឺគេអោយនៅផ្សេងផ្សេងពីគ្នាដាក់តាមភារះប្រុសប្រុសផ្សេងចឹងទៅហើយសំរាប់ស្រីគឺគេអោយនៅផ្សេងចឹងទៅហាសចាសហើយនៅពេលដែលពួកគេបានឃើញមុខគ្នាគឺគ្មាននាក់ណាហ៊ាននិយាយរកគ្នានោះទេគឺខ្លាចគេយកទៅវៃចោលចឹងហាសហើយសុំបីតែម្ហូបហើយនឹងអាហារគឺជាក្ដាមហើយនឹងខ្យននឹងក៏វាមិនបានអោយយើងនឹងបានរើសដែលនិយាយគឺវាមិនអោយរើសតែម្ដងហើយប្រសិនជាយើងនឹងរើសហូបហើយនឹងដាក់នៅក្នុងចង្កេះហើយមិត្តឯងនឹងកម្មសិទ្ធក្រាសម្លេះគ្រាន់តែខ្យងនឹងក៏វាមិនបានអោយយើងដែលនិយាយគឺពិបាក់ណាស់ក្មួយអើយសុទ្ធតែយើងនឹងកម្មសិទ្ធក្រាសកូនអាណៀលទុនប្រកិកិរិយានឹងហើយនៅពេលដែលយើងរើសបានចឹងគឺយើងនឹងបានបោះវាចោលចឹងទៅគឺយើងមិនហ៊ានហូបនោះទេហើយសំរាប់បាយនៅពេលដែលគេអោយហូបបានបិនណាគឺបិននឹងហើយគឺគ្មានតវាអីណាខ្ញុំនឹងបិននឹងគឺមិនបានឆ្អែតនោះទេហើយប្រសិនជាយើងនឹងហ៊ានតវ៉ាជាមួយនឹងពួកវាគឺវាយកយើងនឹងទៅវៃចោលនិយាយទៅពួកពោលពតនឹងគឺមិនបាននោះទេចាស៕

ខ៖ ចាសនៅពេលដែលខ្ញុំនឹងបានបែកពីជំនាន់ពោលពតនឹងនៅពេលដែលមកគឺខ្ញុំនឹងមិនបានជួបនោះទេចាសដូចថានៅពេលដែលកងទ័ពរបស់យើងបានអីចឹងគឺវាបានរត់ទៅចឹងហាសចាសហើយពួកពោលពតវាបានរត់ទៅឡើងលើភ្នំអីចឹងហាសចាសនិយាយទៅគឺមិនបានជួបនោះទេនិយាយទៅគឺមានតែទ័ពរបស់ជនជាតិវៀតណាមយើងនឹងនោះទេចាស៕
ក៖ បាទហើយចឹងនៅពេលដែលលោកយាយបានជួបនឹងកងព័ទរបស់វៀតណាមចឹងថាតើគេមានបានធ្វើក្រុមគ្រួសាររបស់លោកយាយដែលរឺទេលោកយាយ???
ខ៖ ចាសនិយាយទៅកងព័ទរបស់វៀតណាមគឺមិនបានធ្វើបាបខ្ញុំនឹងហើយនឹងគ្រួសារខ្ញុំនោះទេចាសកងព័ទរបស់វៀតណាមគឺមិនបានធ្វើបាប់ខ្ញុំនោះទេមានតែដេញអោយយើងនឹងឡើងមកពីក្នុងព្រៃហាសចាសនិយាយទៅគឺខ្ញុំនឹងគឺកំសត់ខ្លាំងណាស់ដូចថានៅពេលដែលខ្ញុំនឹងបានរត់ចាសនិយាយទៅគឺខ្ញុំនឹងបានរត់ចូលទៅក្នុងព្រៃហាសហើយនៅពេលគឺខ្ញុំនឹងបានប៉ោលប្អូនប្អូនរបស់ខ្ញុំនឹងគាត់មានអាយុតែ ៧ឆ្នាំ ហើយនឹង ៨ឆ្នាំ​ ប៉ោលផងទៀញផងចុះយើងចុះទៅក្នុងទឹកដើម្បីលុយទឹកហាសចាសហាសហើយពេលនឹងគឺគ្រាប់ប្លោងមកលឺសូតែដុងដុងហាសហើយនៅពេលនឹងយើងនឹងចេះតែរត់ទៅហើយបានរត់ចូលទឹកហើយទឹកនឹងវាចេះតែជ្រៅទៅជ្រៅទៅហើយសំរាប់យើងនឹងយើងវាភ័យហាសចាសហើយពេលនឹងយើងបានឡើងមកវិញហើយទំរាំមតែយើងនឹងបានឡើងមកវិញនឹងបានមកដ៏ភ្នំពេញហើយសំរាប់ប្អូនរបស់ខ្ញុំនឹងគឺវាបានគៀកមកហើយយើងទាំងអស់គ្នានឹងគឺគ្មានព្រទ្យសម្បត្តិនោះទេចាសនិយាយៅទៅអោយតែបានរស់តែមួយខ្លួនហើយបានមកចឹងទៅចាសនិយាយទៅគឺខ្ញុំនឹងកំសត់ណាស់អត់មានថានៅពេលដែលយើងបានមកដល់អីចឹងហយើងទៅយកអីវ៉ាន់នៅភ្នំពេញហាសចាសនិយាយទៅគឺក្រុមគ្រួសាររបស់ខ្ញុំនឹងគឺគញមាននោះទេចាសអោយតែរស់ហើយយើងនឹងសុំតែមួយរស់បានហើយចាស៕
ក៖ បាទហើយនៅពេលដែលលោកយាយបានមកដល់ភ្នំពេញហើយកាល់នឹងបែកពីជំនានពោលពតនឹងហើយគេបានដេញអោយលោកយាយបានមកចឹងហាសលោកយាយហើយនៅពេលដែលគេបានដេញហើយថាតើលោកយាយបានប្រកបមុខរប់អ្វីដែលទៅសំរាប់ចិញ្ចឹមជីវិតរបស់លោកយាយហាសលោកយាយ៕
ខ៖ ចាសកាល់នៅក្នុជំនាន់នឹងគឺខ្ញុំនឹងបានទៅរៀវលាសហើយនៅពេលដែលខ្ញុំននឹងបានរៀវលាសហើយចឹងហើយគេបានហៅខ្ញុំនឹងអោយធ្វើការងារអីចឹងទៅហើយនៅពេលដែលយើងបានធ្វើការងារដូចដល់ម៉ោងរាជរដ្ធាភិបាលហើយអោយគេនឹងបានជួសជុសសំរាប់ឃ្លាំងអីអីចឹងទៅហាសគឺសំរាប់ដាក់អោយយើងហាសចាសហើយនៅពេលនឹងគឺយើងទាំងអស់នឹងគឺយើរបានដើរធ្វើចឹងហាសចាសហើយនៅពេលដែលយើងបានធ្វើការងារនឹងគឺយើងបានប្រាក់ខែនឹងដូចជាពោតសំលីហើយើនៅពេលដែលយើងនឹងដូចជាថាយើងនឹងគឺកំសត់ណាស់ហើយនៅក្នុងជំនាន់នឹងគឺយើងអត់ទាល់មានលុយសំរបស់ចាសយនោះទេចាសនៅក្នុងជំនាន់យើងបានដីជាជាពោតសំលីហើយពេលនឹងខ្ញុំនឹងក៏បានម្សៅមីហើយនៅពេលដែលយើងបានហើយចឹងទៅគឺយើងយករបស់របបដូចជាអង្ករហើយយើងក៏បានដាក់ទុក្ខសំរាប់មួយខៃចឹងទៅហាសចាសហើយនៅក្នុងជំនា់នឹងដូចជាប៉ុន្មាននោះទេចាសគឺប្រាក់ខែរបស់គាត់គឺមានតិចដែកចឹងទៅចាសនៅពេលនឹងប្រសិនជាយើងបានឃើញ២០ដុល្លារហើយនឹង៣០ដុល្លារចាសនិយាយទៅកាល់នៅក្នុងជំនាន់នឹងដូចថាលុយរបស់ជនជាតិវៀតណាមនឹងគឺមានតំម្លៃអីចឹងទៅហាស៕
ក​៖ បាទហើយនៅពេលដែលលោកយាយបានលុយនឹងថាតើលុយទាំងអស់នឹងគឺជាលុយរបស់ជនជាតិវៀតណាមរឺក៏លុយរបស់ខ្មែររបស់យើងនឹងហាស???
ខ៖ ចាសនិយាយទៅគឺលុយនឹងគឺជាលុយរបស់ខ្មែរយើងនឹងហាសចាស៕
ក៖ បាទហើយចឹងនៅពេលដែលលោកយាយបានទៅធ្វើការងារអោយគេចឹងក្នុងមួយខែចឹងលោកយាយបានទទួលដូចជាម្សៅមីហើយនឹងអង្ករហើយទាំងអស់នឹងគឺលោកយាយយកគឺដើម្បីផ្គត់ផ្គង់ជីវិតរបស់លោកយាយហើយនឹងក្រុមគ្រួសាររបស់លោកយាយបាទហើយនៅពេលដែលលោកយាយផ្គត់ផ្គង់នឹងនៅក្នុងក្រុមគ្រួសាររបស់លោកយាយមានគ្នាចំនួនប៉ុន្មាននាក់ដែលទៅលោកយាយ???
ខ៖ ចាសនិយាយទៅការផ្គត់ផ្គង់នៅក្នុងក្រុមគ្រួសាររបស់ខ្ញុំនឹងមានគ្នាចំនួន ៨នាក់ចាស៕
ក៖ បាទចឹង៨នាក់មែនដែលទេលោកយាយចឹងបានន៏យថាលោកយាយគឺអ្នកផ្គត់ផ្គង់ពួកគាត់ទាំងអស់មានគ្នា៨នាក់មែនដែលទេលោកយាយ???
ខ៖ ចាសនិយាយទៅដូចថាមានប្អូនរបស់ខ្ញុំនឹងខ្លះទៅគាត់បានទៅរៀវលាសអីចឹងហាសហើយក៏មានអ្នកខ្លះទៀតទៅធ្វើការងារអីចឹងទៅចាសដល់ពេលយូរយូរចឹងបានបានជាអង្ករហាសចាសហើយសំរាប់មួយខែនឹងគឺយើងបានអង្ករជាង៥០គីឡូររឺក៏៦០គីឡូរអង្ករចឹងដែលហាសចាសដល់ពេលយូរយូរទៅបាន៨០ជាងចឹងហាសចាសហើយនៅពេលដែលយើងបានអង្ករចឹងទៅបានជាង៥០រឺក៏៦០គីឡូរចឹងទៅហើយយើងចេះតែចិញ្ចឹមប្អូនរបស់យើងនឹងទៅរហូតមកបានមានជីវិតនឹងគេចឹងហាសចាសហើយលូវនឹងប្អូនប្អូនរបស់ខ្ញុំនឹងគឺគេបានមានគ្រួសារអីអស់ចឹងទៅចាស៕
ក៖ បាទហើយចឹងសំណួរដែលខ្ញុំនឹងសួរទៅកាន់លោកយាយបន្ថែមទៀតថាតើក្រោយពីមានការបែកពីជំនាន់ពោលពតហើយចឹងហាសលោកយាយហើយលោកយាយបានរស់នៅភ្នំពេញថាតើលោកយាយមានបទពីសោធប៏ដែលសប្បាយសប្បាយអីខ្លះខ្លះដែលរឺទេដែលដូចជាជៀសផុសពីភាពដែលលំបាក់ថាតើលោកយាយមានបទពីសោធប៏ដែលសប្បាយសប្បាយនៅក្នុងជីវិតរបស់លោកយាយដែលរឺទេលោយាយ???
ខ៖ ចាសនិយាយគឺខ្ញុំនឹងមានដែលដូចថ្ងៃណាទៅដែលគេមានបុណ្យទានអីចឹងទៅគឺខ្ញុំនឹងចេះតែសប្បាយអីនឹងគេចឹងទៅហេហេហេដូចជាការសប្បាយជាមួយនឹងបងប្អូនរបស់ខ្ញុំនឹងហើយចៅរបស់ខ្ញុំនឹងចឹងទៅហាសចាសហើយដូចថានៅពេលដែលគេមានបុណ្យទានអីចឹងទៅគឺគេបានមកបបួលហើយនឹងដើរទៅតាមមាត់ទន្លេរអីចឹងទៅហើយនឹងចេះតែតាមគេចឹងទៅហាសហើយសំរាប់ខ្ញុំនឹងក៏បានបបួលចៅហើយនឹងបានទៅដើរលេងនឹងគេនឹងឯងចឹងទៅហាសចាសវាសប្បាយវាគ្រាន់ជាងនៅក្នុងជំនាន់ពោលពតហាសចាសនិយាយទៅគឺសប្បាយមែនទែនហើយសប្បាយរាប់រោយដងពីពួកពោលពតទៀតពីព្រោះអីនឹងនៅក្នុងជំនាន់ពោលពតនឹងគឺយើងនឹងមិនបានហូបបានឆ្អែតផងនឹងហាសហើយចុះមកសម័យនេះនៅពេលដែលយើងដើរមួយសេរីហើយយើងកុំទៅមើលងាយគេទៅបានហើយដើរទៅណាមួយសេរីហើយនៅពេលដែលយើងមានលុយគឺយើងអាចហូបបានមួយសេរីហាសនិយាយទៅគឺសប្បាយចិត្តហេហេហេហើយនៅពេលដែលយើងចង់ទៅណាចឹងគឺយើងមានសុវត្តិភាពទាំងអស់ចឹងបានថាយើងបានរស់រានមានជីវិតចឹងហាសនិយាយទៅវាអស្ចារ្យណាស់ហើយវាអស្ចារ្យណាស់ហើយយើងនឹងចេះតែរកចឹងទៅពីព្រោះអីនឹងយើងនៅក្នុងជំនាន់ពោលពតនៅពេលដែលយើងឆ្លងខេត្តនឹងក៏វាមិនបានអោយនឹងបានឆ្លងផងមិនបាច់និយាយខេត្តទេសូម្បីតែភូមិនឹងក៏វាមិនបានអោយយើងនឹងបានឆ្លងទៅដែលហាសចាសហើយសំរាប់ឪពុកហើយនឹងម្ដាយនឹងក៏វាមិនបានអោយយើងនឹងបានជួបគ្នាដែលហាសចាសហើយមកនៅក្នុងជំនាន់នេះប្រសិនជាយើងនឹងចង់ដើរទៅណាក៏បានអោយតែយើងនឹងវាមានលុយហាសហេហេហេចឹងណាលោកក្មួយចាសនិយាយទៅអោយតែយើងនឹងមានលុយហាហាហាចាស៕
ក៖ បាទហើយចឹងខ្ញុំនឹងចង់សួរទៅកាន់លោកយាយ១សំណួររឺក៏២សំណួរទៀតចឹងខ្ញុំនឹងចង់សួរសំណួរទៅលោកយាយថានៅពេលដែលលោកយាយបានបែកពីជំនាន់ពោលពតហើយចឹងហាសថាតើលោកយាយមានបទពីសោធន៏ដែលមានភាពសប្បាយសប្បាយគឺលោកយាយមានហើយចឹងទៅចឹងខ្ញុំនឹងចង់សួរលោកយាយពីបច្ចុប្បន្នភាពវិញម្ដងហាសលោកយាយថាតើនៅពេលដែលលោកយាយបានបែកពីជំនាន់ពោលពតហើយចឹងថាតើភាពដែលលំបាក់របស់លោកយាយមានជួបបញ្ហាលំបាក់អ្វីខ្លះដែលទៅលោកយាយអាចចែកចាយអោយខ្ញុំនឹងបានស្ដាប់បានដែលរឺទេលោកយាយ???
ខ៖ ចាសនិយាយទៅគឺខ្ញុំនឹងជួបដែលចឹងហាសក៏ប៉ុនតែនឹងគឺយើងនឹងបានចិញ្ចឹមចៅចិញ្ចឹមអីនឹងហាសចាសហើយនឹងមានភាពលំបាក់ដូចជាការដើរលក់ដើរដូរអីចឹងទៅហើយសំរាប់យើងនឹងគឺបានតែហូបមួយរស់មួយរស់នោះទេហេហេហេមួយរស់ចាសក៏ប៉ុនតែវាក៏គ្រាន់ជាងហើយនឹងសប្បាយជាងនៅក្នុងជំនាន់ពោលពតដែលចឹងហាសចាសពីព្រោះអីនឹងគឺយើងនឹងមានសេរីភាពចាសនិយាយទៅតាំងពីការហូបចុកហើយនឹងការហើរនិយាយទៅគឺមួយសេរីចឹងហាសចាសហើយក៏គ្មាននាក់មកថាអីអោយយើងចឹងហាសហេហេហេដូចខ្ញុំនឹងបានជំលាបលោកក្មួយចឹងអោយតែយើងនឹងមានលុយយើងទៅដល់ខេត្តណាស្រុកណាក៏បានដែលចឹងហាសហេហេហេចាសនិយាយទៅគឺសំខាន់រឿងលុយតែម្ដងហាសហេហេហេអោយតែមានលុយ៕
ក៖ បាទហើយចឹងឪពុកហើយនឹងម្ដាយរបស់គាត់សព្វថ្ងៃនឹងថាតើគាត់នៅទីកន្លែងណាវិញដែលទៅលោកយាយ???
ខ៖ ចាសសព្វថ្ងៃនឹងគឺពួកគាត់នឹងគឺបានលេងគ្នាហើយចាសហើយសំរាប់ម្ដាយរបស់គាត់មានប្ដីនឹងទៅរស់នៅខាងស្រុកចម្ដារចេកហើយកូនរបស់ខ្ញុំនឹងមានតែមួយនឹងប្រុសនឹងចាសហើយសំរាប់កូនប្រុសរបស់ខ្ញុំនឹងគឺគាត់មានប្រពន្ធនៅខេត្តកំពុងធំហាសចាសហើយបន្ទុកនឹងគឺត្រូវបានធ្លាក់មកលើកខ្ញុំនឹងត្រូវចិញ្ចឹមចៅទាំង៣នាក់នឹងហាសចាសហើយសំរាប់ខ្ញុំនឹងគឺខ្ញុំនឹងប្រកបមុខរបបដើលលក់នុំអីនឹងចឹងទៅគឺដើម្បីចិញ្ចឹមរបស់ខ្ញុំនឹងហាសចាសតែយ៉ាងណាក៏ដោយធ្វើយ៉ាងគឺអោយយើងនឹងបានសប្បាយសប្បាយចឹងទៅហាសលោកក្មួយហាសចាសអោយតែសប្បាយចិត្តនឹងចិញ្ចឹមចៅរបស់ខ្ញុំនឹងគឺខ្ញុំនឹងចេះតែទៅហើយចាសនិយាយទៅគឺអោយតែបានមួយរស់មួយរស់ចឹងទៅគឺខ្ញុំនឹងមិនជាចង់បានអ្វីនោះទេអោយតែបានមួយរស់មួយរស់ហើយនឹងបានសប្បាយចិត្តទៅវាបានហើយចឹងហាសចាស៕
ក៖ បាទហើយចឹងខ្ញុំនឹងចង់សួរទៅកាន់លោកយាយថាតើរាល់ខែនឹងឪពុកើហយនឹងម្ដាយរបស់គាត់នឹងមានបានផ្ដល់សាច់ប្រាក់អោយទៅកាន់គាត់គឺដើម្បីចិញ្ចឹមជីវិតរបស់គាត់ទាំងអស់គ្នាដែលរឺទេលោកយាយរឺក៏យ៉ាងមិចដែលទៅ???
ខ៖ ចាសសំរាប់រាល់ខែគឺឪពុកហើយនឹងម្ដាយរបស់គេនឹងគឺបានផ្ដល់តែបនិ្តចហាសជួនកាលគេមានលុយអីចឹងទៅគេបានផ្ដល់អោយគាត់ទាំងអស់នឹងបាន១០០០០០៛ចឹងទៅហើយសំរាប់ខែណាដែលបានមួយខែជាងចឹងទៅគឺគេបានផ្ដល់ប្រាក់ ១៥០០០០៛ចេងទៅចាសហើយនិយាយទៅគឺយើងនឹងទោមទៅមិនរួចចឹងហាសចាសពីព្រោះអីចឹងយើងមានច្រើនណាស់សំរាប់ចំណាយដូចជាទឹកហើយនឹងភ្លើងហើយនឹងចៅទៅរៀនប្រចាំថ្ងៃនឹងមានចំនួន៣នាក់ហើយនៅក្នុង១នាក់នឹងគឺចំណាយអស់១០០០០៛ក្នុងចំនួន៣នាក់នឹងចាសហើយសំរាប់សៀវភៅសិក្សាផងហើយនឹងកាហូបចុកអីផងចឹងទៅចាសជួលកាលនឹងមានទៅដល់៧០០០៛រឺក៏៨០០០៛ចឹងទៅហើយខ្ញុំនឹងលក់នុំបានតែ១០០០០ជាងនឹងតែយើងធ្វើយ៉ាងមិចចេះតែអោយមួយរស់ចឹងហាសហេហេហេចាសអោយតែមួយរស់ដូចខ្ញុំនឹងបានជំលាបលោកក្មួយចឹងហាសថាវាគ្រាន់បើលជាកាលដែលខ្ញុំនឹងបានរស់នៅក្នុងជំនាន់ពោលពតចឹងហាសហេហេហេនិយាយទៅគឺយើងរស់បានល្អជាងកាល់នៅក្នុងជំនាន់ពោលពតហាសហើយវាក៏វាបានសប្បាយជាងកាល់នៅក្នុងជំនាន់ពោលពតដែលចាសហើយយើងចង់ទៅណាក៏បានហើយយើងចង់ឈប់សំរាប់១ថ្ងៃរឺក៏២ថ្ងៃនឹងក៏បានតាមចិត្តយើងចឹងហាសហើយយើងចេះតែដើរទៅនេះទៅនោះចឹងទៅគឺយើងមិនចាំបាច់ភ័យហើយយើងនឹងក៏មានភាពសប្បាយចិត្តដែលចឹងហាសចាសហាហាហាចាស៕
ក៖​ បាទហើយចឹងថ្ងៃនឹងសំរាប់ខ្ញុំនឹងគឺគ្មានអ្វីច្រើនសំរាប់លោកយាយនោះទេក៏ប៉ុនតែខ្ញុំពិតជាសប្បាយចិត្តមែនទែនដែលបានជជែកលេងជាមួយនឹងលោកយាយហើយនឹងបានពិភាក្សាជាមួយនឹងលោកយាយផងដែលហើយនឹងបានផ្ដល់ការសំភាសន៏អោយខ្ញុំនឹងបាទចឹងហាសលោកយាយចឹងសំណួរដែលខ្ញុំនឹងចង់សួរទៅកាន់លោកយាយ១ទៀតថាតើលោកយាយមានអ្វីនឹងផ្ដែលផ្ដាំទៅកាន់កូនចៅរបស់លោកយាយដែលរឺទេនៅពេលដែលគេបានលឺសំលេងរបស់លោកយាយហើយនៅពេលដែលគាត់បានលឺចឹងអោយគាត់បានលឺសំលេងរបស់លោកយាយអោយពួកកាត់ចេះផ្ដល់កំលាំងចិត្តទៅកាន់លោកយាយរឺក៏ចេះគោរពលោកយាយដែលជាម្ដាយរបស់គាត់ដែលថាតើលោកយាយមានអ្វីនឹងផ្ដែលផ្ដាំទៅកាន់គាត់ដែលរឺទេលោកយាយ???
ខ៖ ចាសសំរាប់ខ្ញុំនឹងគឺខ្ញុំនឹងចង់ផ្ដែលផ្ដាំទៅកាន់បងប្អូនហើយនឹងកូនចៅទាំងអស់របស់ខ្ញុំនឹងចឹងហាសអោយមានចិត្តតានៅពេលដែលយើងខំពុះពារហើយនឹងរកស៊ីនឹងដើម្បីចិញ្ចឹមជីវិតហាសហើយយើងទាំងអស់គ្នានឹងសួមកុំខ្ចិលច្រអូសចាសហើយកាល់ណាដែលស្រុករបស់យើងនឹងបានបិននឹងហើយចឹងហាសហើយយើងស្រែកថាក្រហើយយើងនឹងមិនបានទៅរកស៊ីអីចឹងហើយយើងខំប្រឹងនឹងរកក៏វាមិនបានដែលចឹងហាសលោកក្មួយហាសហើយនៅពេលដែលបានលុយបន្តិចបន្តួចចឹងទៅក៏ទៅលេងល្បែងអស់ហើយយើងនឹងបានអីហូបល្បែងហេហេហេតែប្រសិនជាយើងនឹងខំលើកស្ទួយជីវភាពរបស់យើងហើយនឹងខំរកអីចឹងទៅហាសហើយនឹងខំប្រឹងធ្វើចឹងហើយនឹងតស៊ូរចឹងទៅចាសធ្វើដូចខ្ញុំនឹងទៅទោះខ្ញុំនឹងវាមានភាពលំបាក់យ៉ាងណាក៏ដោយហើយគឺខ្ញុំនឹងគឺតស៊ូរស៊ូរស៊ូរស៊ូរស៊ូរនៅក្នងជីវិតហើយខ្ញុំនឹងគឺដើរលក់នុំណាលោកយាយចាសរាល់ថ្ងៃនឹងហាសហើយនៅពេលដែលខ្ញុំនឹងបានលឺគេណាអីនឹងបានស្លាប់អីចឹងទៅគឺខ្ញុំនឹងចេះតែតស៊ូរនៅក្នុងជីវិតរបស់ខ្ញុំនឹងហាសចាសគឺតស៊ូរនៅក្នុងជីវិតណាលោកក្មួយហាសចាសហើយសំរាប់ខ្ញុំនឹងនៅពេលដែលខ្ញុំនឹងបានដើរតាមផ្លូវនឹងគឺខ្ញុំនឹងតែតែងទុនទិញធម្មចឹងហាសលោកក្មួយហេហេហេនិយាយទៅគឺខ្ញុំនឹងសូមសើចតិចចុះហាសចាសចាសនៅពេលដែលខ្ញុំនឹងបានដើរតាមផ្លូវនឹងគឺខ្ញុំនឹងតែតែងទុនទិញធម្មចឹងហាសចាសហើយប្រសិនជាស្លាប់នឹងនឹងគឹខ្ញុំនឹងនិយាយថថាហ៊ីមជីវិតរបស់ខ្ញុំអើយគឺខ្ញុំនឹងមិនបានដឹងថាថ្ងៃណាទេដូចគេនោះទេចាសនិយាយទៅនៅពេលដែលខ្ញុំនឹងបានគិតចឹងគឺយើងទាំងអស់គ្នានឹងយើងមើលមិនឃើញនោះទេចាសនិយាយទៅនៅយើងទាំងអស់គ្នានឹងយើងមើលមិនឃើញនោះទេមែនដែលទេមីអូនចាសគឺយើងទាំងអស់គ្នានឹងយើងមើលមិនឃើញនោះទេមិនថាចាស់ហើយនឹងមិនថាក្មេងនោះទេលើកលេងតែព្រះអនុននោះទេដែលគាត់គឺជាព្រះហើយមិនចេះស្លាប់នោះចឹងហាសហេហេហេចាសគឺយើងទាំងអស់គ្នានឹងយើងមើលមិនឃើញនោះទេទេមិនថាចាស់ហើយនឹងមិនថាក្មេងនោះទេហើយសំរាប់រាល់ថ្ងៃនឹងគឺខ្ញុំនឹងបាននិយាយថានៅពេលដែលខ្ញុំនឹងអត់ឈឺចឹងទៅគឺខ្ញុំនឹងចេះតែមានទឹកចិត្តសំរាប់នឹងរកស៊ីចឹងទៅគឺសំរាប់តែចិញ្ចឹមចៅរបស់ខ្ញុំនឹងហាសចាសហើយនៅពេលដែលខ្ញុំនឹងឈឺគឺខ្ញុំនឹងមានអារម្មណ៏ថាពីបាក់ចិត្តខ្លាំងណាស់ចាសហើយនៅពេលដែលខ្ញុំនឹងឈឺគឺខ្ញុំនឹងមានអារម្មណ៏ថាពីបាក់ចិត្តខ្លាំងដូចថា២ថ្ងៃមុននឹងខ្ញុំនឹងបានឈឺចឹងហើយខ្ញុំនឹងបានវល់ហើយខ្ញុំនឹងបានតោងគ្រែចឹងហាសហើយសំរាប់ចៅរបស់ខ្ញុំនឹងគឺខ្ញុំនឹងបាននិយាយចៅអើយកោតខ្យលអោយបន្តិចមកយាយវល់មុនខ្លាំងណាស់ហើយឈឺតែងកណ្ដាលអធ្រាត់ហើយខ្ញុំនឹងក៏បានឈប់សំរាក់២ថ្ងៃចឹងទៅហាសចាសហាហាហា៕
ក៖ បាទហើយចឹងអរគុណច្រើនលោកយាយចឹងសំរាប់លោកយាយមានអ្វីនឹងបន្ថែមទៀតនៅពេលដែលលោកយាយចង់ផ្ដែលផ្ដាំទៅចៅលោកយាយទៀតចឹងហាសអោយគាត់ខំប្រឹងអ្វីបន្ថែមទៀតដែលរឺទេលោកយាយ???
ខ៖ ចាសសំរាប់ខ្ញុំនឹងគឺខ្ញុំនឹងខំប្រឹងប្រដៅចៅរបស់ខ្ញុំនឹងអោយពួកគាត់បានដឹងថាយាយនឹងគឺខិតខំដើរទូរលក់នុំហើយនឹងបានលុយមកគឺសំរាប់អោយចៅនឹងបានទៅរៀនសូត្រហើយនឹងអោយចៅបានខំប្រឹងនឹងបានរៀនសូត្រនឹងហាលោកក្មួយហាសដើម្បីមិចគឺដើម្បីទៅថ្ងៃខាងមុខទៀតគឺកុំអោយពិបាក់ដូចជាយាយចឹងហាសចាសទូរនុំដើរលក់ចឹងទៅចាសហើយនៅពេលដែលយើងមានចំណេះដឹងចឹងទៅដូចលោកក្មួយចឹងហាសហើយប្រសិនជាយើងគ្មានចំណេះនោះទេនិយាយទៅគឺពិបាក់ហើយហើយប្រសិនជាចេះលក់នុំដូចខ្ញុំទៅវាគ្រាន់ហើយហើយប្រសិនជាមិនចេះលក់នុំធ្វើយ៉ាងមិចទៅនិយាយទៅគឺវាពីបាក់ចាសចឹងបានខ្ញុំនឹងប្រដៅចៅចៅរបស់ខ្ញុំនឹងចឹងហាសអោយចេះតស៊ូរនៅក្នុងជីវិតចាសនិយាយទៅគឺខ្ញុំនឹងកំសត់ខ្លាំងណាស់ចាសនៅពេលដែលខ្ញុំនឹងបានកើតមកគឺខ្ញុំនឹងបានចិញ្ចឹមបងហើយចិញ្ចឹមប្អូនចាសនិយាយទៅចិញ្ចឹមក្មួយដែលគេនឹងកំព្រាទៀតចាសនិយាយទៅថាមួយឆាតជីវិតរបស់ខ្ញុំនឹងគឺខ្ញុំនឹងឆ្អែតតែម្ដងគឺខ្ញុំនឹងឆ្អែតនៅជីវិតរបស់ខ្ញុំតែនឹងយើងនិយាយពីធម្មរបសព្រះវាជាកម្មហើយនឹងគឺជាអកុសលផលបុណ្យរបស់យើងចឹងហាសចាសលោកក្មួយតែយើងកំតូចចិត្តយើងត្រូវតែស៊ូរស៊ូរស៊ូរនៅក្នុងជីវិតរបស់យើងចាស៕
ក៖ បាទលោកយាយហើយចឹងថ្ងៃនឹងខ្ញុំសប្បាយចិត្តមែនទែនលោកយាយចឹងអ្វីដែលលោកយាយនឹងផ្ដែលផ្ដាំទៅកាន់កូនចៅរបស់លោកយាយជាពិសេសចៅចៅដែលគាត់បានរស់នៅជាមួយនឹងលោកយាយសូមអោយគាត់ទាំងអស់គ្នានឹងអោយគាត់នឹងខំរៀនហើយនឹងដើម្បីអាចអោយគាត់បានអភិវឌ្ឃរឺក៏អោយគាត់មានជីវិភាពនឹងបានល្អប្រសើឡើងវិញចឹងហើយនឹងសំរាបថ្ងៃអនាគតរបស់ពួកគាត់បាទហើយចឹងខ្ញុំនឹងសង្ឃឹមនៅពេលដែលពួកគាត់បានលឺសំលេងរបស់លោកយាយហើយចឹងសូមអោយគាត់ខិតខំប្រឹងប្រែងហើយចេះស្រលាញ់លោកយាយហើយនឹងចេះគោរពលោកយាយហើយនឹងដើម្បីអោយពួកគាត់បានទទួលនៅអ្វីដែលល្អល្អដែលជាបទពីសោធន៏ដែលលោកយាយបាននៅក្នុងជំនាន់ពោលពតនឹងហាសកុំអោយគាត់ចេះតែមានភាពស្រណុកស្រួលពេកបាទ៕
ខ៖ ចាសសំរាប់ក្មេងលូវនឹងគឺមិនដឹងថាស្រណុកស្រួលនឹងវាយ៉ាងមិចទេហើយបាយជួនកាល់ចឹងហាសនៅពេលដែលគេបានចាយបាយអោយយើងចឹងយើងមិនទាន់បានហូបផងនឹងគឺបានលួចរបស់យើងយកទៅបាត់ចឹងហើយខ្ញុំនឹងគឺសុទ្ធចិត្តអត់មានចឹងហាសចាសប្រវត្តពីជំនាន់ពោលពតហាសជួលកាល់នៅពេលដែលគេបានចាយបាយមួយចឹងហើយនៅពេលខ្លះចឹងទៅក្នុងមួយថ្ងៃនឹងគឺចែកបានតែពតមួយនោះទេក្នុងមួយថ្ងៃចាសហើយប្រសិនជាក្មួយថាតើក្មួយហូបបានឆ្អែតដែលរឺក្មួយចាសនិយាយទៅគឺហូបមិនបានឆ្អែតនោះទេចាសមួយថ្ងៃមួយថ្ងៃហាសហើយសំរាប់ពេលល្ងាចនឹងគឺយើងគ្មានបាយនោះទេគឺគេបានចែកបានតែពោតមួយក្នុងមួយថ្ងៃហើយមានពេលខ្លះនឹងគឺគេបានលួចរបស់យើងចឹងទៅគឺយើងអត់មានអ្វីនឹងហូបនោះទេចាសនិយាយទៅគឺខ្ញុំនឹងសុទ្ធចិត្តចឹងហាសហើយខ្ញុំសុខចិត្តដើរជីកឬឈើអីចឹងទៅគឺយើងចេះតែហូបទៅហាសចាសហើយនៅពេលដែលយើងបានយកឬឈើនឹងបានស្ងោរហូបចឹងទៅគឺយើងហូបហើយគឺយើងរមោសមាត់តែធ្វើយ៉ាងមិចចេះតែហូបទៅគឺដើម្បីបំពេញក្រពេះរបស់យើងចឹងហាសហើយយើងធ្វើការងារអោយគេចាសហើយនៅពេលដែលយើងអត់មានអីហូបយើងមិនហ៊ានតវ៉ានឹងគេទេចាស៕

